
Annotatsiya. Ushbu magqolada Infeksiya haqida tushuncha. Infeksion jarayon.
Yuqumli kasalliklarga tashxis qo'yish usullari bilan tanishib chigamiz. Mikroorganizmlarda
ozgaruvchanlik turlari, amaliyotdagi ahamiyati masalari aytib o’tilgan.

Asosiy tushunchalar. Yuqumli kasalliklar, invaziyalar somatik, genetik, qorin tifi,
ichburug’, vabo, qizamiq, zaxm ,botulizm ,T-limfotsitlar, pretsipitatsiyalash, PZR, OITS.

Kirish. Infeksiya (lot. infestion - yuqtiraman, tashqaridan biron narsani
kiritaman) deganda, odam, hayvon, o‘simlik organizmiga tushgan mikroorganizmlar
ta'sirida yuzaga keladigan jarayon tushuniladi. Hozir bu termin ko‘p ma’noni
ifodalaydi. Masalan, patogen mikroorganizmlar va ular ta’sirida yuzaga keladigan holat
va kasalliklar ham infeksiya deyiladi.

Infeksion jarayon - bu makroorganizmga patogen mikrob ta’sir qilishi natijasida
yuzaga keladigan fiziologik va patologik o‘zgarishlar majmuidir. Protozalar paydo
qiladigan shunday jarayonlar “invaziyalar” deb yuritiladi. Infeksion jarayon quyidagi
omillar: a) patogen mikroblar va ularning hayot faoliyati davrida ishlab chiqaradigan
mahsulotlari; b) jarayon rivojlanishi davridagi makroorganizm holati; v) tashqi muhit
sharoitlari; g) ijtimoiy omillar ta’sirida rivojlanadi. Yuqumli kasalliklar boshqa
kasalliklardan (somatik, genetik) ko‘pgina xususiyatlari bilan farq qiladi. Avvalo,
yuqumli kasalliklarni maxsus patogen mikroblar qo‘zg‘atadi, mikrob organizmga
tushganidan so‘ng kasallik darhol namoyon bo‘lmay, ma’lum bir yashirin davr o‘tadi. U
xastalangan odamdan sog'lom kishilarga yuqib, katta hududlarga tarqalishi mumkin.
Har bir kasallik qo‘zg'atuvchisiga nisbatan makroorganizmda o‘ziga xos himoya
jarayoni rivojlanishi hisobiga yuqumli kasalliklar sikl bilan kechadi.

Asosiy qism. Yuqumli kasallik qo‘zg‘atuvchilarining organizmga tushishi va
kasallikning rivojlanish davrlari. Infeksiya manbaiga qgarab antroponoz,
antropozoonoz, zoonoz va sopronoz infeksiyalar tafovut gilinadi.

Antroponoz infeksiyalar (qorin tifi, ichburug’, vabo, qizamiq, zaxm, so‘zak va
boshqalar) fagat odamlarga yuqadi, bunda bemor yoki bakteriya tashuvchi kishi
infeksiya manbai bo‘ladi. Antropozoonoz infeksiyalar (toun, kuydirgi, brutsellyoz,
quturish va h.k.) odam va hayvonlarga yuqadi. Bunda kasal va bakteriya tashuvchi
odam hamda hayvonlar infeksiya manbai bo‘lib xizmat qiladi.

Z o on o z infeksiyalar (tovuq va itlar o‘lati)da faqat hayvonlar kasallanadi. Sop r
o n o z infeksiyalarda tashqi muhit kasallik qo‘zg‘atuvchi manba (suv, havo, tuproq va
boshqalar) hisoblanadi. Masalan, botulizm, qoqshol va gazli gangrena (qorason),
leptospiroz kasalliklari.

Patogen mikroorganizmlarning organizmga kiradigan a’zo va to‘qimalari
infeksiyalarning kirish darvozalari deb ataladi. Mikroorganizmlarning ma’lum bir
hujayra va to‘qimalarga moyilligi (ularga nisbatan retseptorlar mavjudligi) evolyutsiya
jarayonida rivojlangan. Masalan, gripp virusi yuqori nafas yo‘llarining epitelial
hujayralariga birikib, ularda parazitlik gilsa, gonokokk, ureaplazma va xlamidiyalar
asosan siydik-tanosil yo‘llari shillig qavatining epitelial hujayralariga, salmonella,
shigellalar ichaklar shilliq qavati hujayralariga ta’sir ko‘rsatadi va ko‘payib,
organizmning boshqa a’zo hamda to‘gimalariga tarqalishi mumkin. Ma’lum bir patogen
mikroorganizmlar (patogen stafilokokk, streptokokk va ichak tayoqchasi) organizmga
bir necha yo'l bilan kirishi mumkin.

Infeksiyaning yuqish yo‘llari:

1.Havo-tomchi va havo-chang yo‘li (ko‘kyo‘tal, gizamiq, gripp, sil va boshqalar).

2.Me’da-ichak yo‘li. Kasallik qo‘zg‘atuvchi og'iz orqali tushadi (qorin tifi, A va B
paratiflar, vabo, ichburug’ va h.k.).

3. Muloqot yo'li 2 xil bo‘ladi:

a) bevosita aloga yo‘li (jinsiy yo‘l) orqali, bunga tanosil kasalliklar (zaxm, so‘zak,
OITS) misol bo‘ladi;

b) bilvosita yo‘l, bunda quyidagi omillar (suv, havo, tuproq, ozig-ovqat
mahsulotlari, bemorning idish-tovoqlari, sochig‘i, kiyimlari va boshqalar) muhim
ahamiyatga ega.

4. Transmissiv yo‘l - kasallik qo‘zg‘atuvchisining turli hasharotlar orqali kasal
odamdan sog‘lom kishiga yuqishi. Bezgak, leyshmanioz, toshmali va qaytalama terlama
shular jumlasiga kiradi.

5. Parenteral yo‘l - to‘liq sterillanmagan tibbiyot asboblaridan yugqishi (OITS, B va
C gepatitlari, zaxm va boshqalar).

6. Vertikal yo‘l. Onadan bolaga o‘tuvchi kasalliklar (OITS, zaxm, so‘zak, B va C
gepatitlar va h.k.).

Tadqiqot. Yuqumli kasalliklarga tashhis qo‘yish:

Yuqumli kasalliklarga tashhis qo‘yishda mikrobiologik, mikroskopik,
immunoflyuoressensiya, serologik, immunologik, biologik, teri-allergik sinamalari,
polimeraza zanjirli reaksiya (PZR), klinik va biokimyoviy tekshirishlar, tashhis
apparatlari (flyuorografiya, rentgen, kompyuter tomografiya) va boshgalardan
foydalaniladi.

Tashhis usullari kop bo‘lishiga qaramay eng aniq usul mikrobiologik, ya’'ni
mikroorganizmlar undirmasini olish va uni turli yo‘llar bilan identifikatsiya qilish
bo‘lib qolmogda. Bunda bakteriya va zamburug‘larni o'stirishda oziq muhitlardan
foydalanilsa, hujayra ichi parazitlarini (xlamidiya, viruslar) undirish uchun hujayralar
kulturasidan foydalaniladi. Bu usulning salbiy tomoni, mikroorganizmlarning unib

chigishi uchun bir necha kun Kketishidir. Ammo hozir dunyoda bakteriologik
analizatorlar ishlab chiqarilmoqda, bu apparatlar yordamida bakteriya va
zamburug'larni tur va turkumigacha 18-24 soat ichida aniqlash mumkin.

Mikroskopik usul ekspress (tezkor) usullardan biri bo‘lib, bu usul yordamida
bakteriyalar, protozoalar, bakteriya va virus kiritmalarini, zaxm, lyambliya kabi
harakatchan mikroorganizmlarni anigqlash mumkin. Ammo mikrobning turi va
patogenligini aniglash juda qiyin. Immunoflyuoressensiya mikroskopik usulni eng
zamonaviy, takomillashgan va aniq usullardan biri, chunki bunda, flyuoressensiya
modda bilan tamg‘alangan maxsus antitelolar ishlatiladi.

Hozir serologik tekshiruvlar tibbiyot diagnostikasida juda aniq, sezgir va tezkor
usullar sirasiga kiradi, ular yordamida mikrob antigenlari va ularga qarshi ishlab
chigarilgan antitelolarni aniglash mumkin. Bu yuqumli kasallikning hamma davrlarida
to‘g‘ri tashhis qo‘yish imkonini beradi.

Immunologik usullar immun tizim ko‘rsatkichlarini aniqlashda qo‘llaniladi,
chunki yuqumli kasalliklarda boshqa kasalliklardan farqgli o‘laroq, birinchi navbatda
himoya tartibi ishdan chiqqan bo‘ladi. Bu usul patogen mikroorganizmlarning o‘zini
aniglab bermasa ham infeksion jarayonning kechishi haqida aniq ma’lumot olishda
muhim ahamiyatga ega.

Biologik usul invivo guruhiga mansub bo‘lib, bemordan olingan ashyolar tajriba
hayvonlariga yuborib o‘rganiladi. Bunda hayvonlardagi infeksion jarayon xuddi
odamlardagi kabi klinik belgilar namoyon bo‘lishi bilan kechadi. Shu bois bu usul ham
aniq usullardan biri hisoblanadi.

Teri-allergik sinamalar ham invivo usullaridan biri bo‘lib, nafagat mikrob bor-
yo‘qligini, balki organizmning reaktivligini ham aniqglashga imkon beradi, chunki
ko‘pgina yuqumli kasalliklarda allergik holatlar rivojlanadi.

Klinik va biokimyoviy tekshirishlar yuqumli kasalliklarga tashhis qo‘yishda keng
qo‘llaniladi. Masalan, qon, orqa miya suyuqligi, peshob va najasning umumiy tahlili,
gepatitlarda fermentlar va bilirubinni aniglash va boshqalar juda muhim. Bu usullar
ham infeksion jarayonning kechishini belgilashda juda katta ahamiyatga ega.

Xulosa. Tashhis apparatlari yordamida odam turli a’zo va to‘qimalarining holati
bir zumda aniglanadi. Bu usulda mikroorganizmning o‘zi aniqlanmasa ham, lekin
uning ta’sirida organizmda yuzaga keladigan patologik jarayonlarni o‘rganish mumkin.

Polimeraza zanjirli reaksiya (PZR) genetika va biotexnologiyaning XX asrning 80-
yillarida tibbiyotga taklif etgan eng zamonaviy invitro usullaridan biri. Bu usul
yordamida mikroorganizmlar, ularning nuklein kislotasini aniqlab topiladi, chunki
tirik mavjudotlar o‘zining DNK yoki RNK sini tuzilishi bo‘yicha o‘ta noyob hisoblanadi.
PZR hozir eng aniq, sezgir va tezkor usullardan bo‘lib, uning yordamida patogen
mikroorganizmni kasallikning yashirin davrida ham aniglash mumkin.

